
Татарстан Республикасы Министрлар 
Кабинетының «Яңа туган балалы гаилә-
ләргә балалар кирәк-яракларының бүләк 
комплектларын бирү турында» 2019 ел,           
4 декабрь, 1100 нче карарына үзгәрешләр 
кертү хакында   

 
 
Татарстан Республикасы Министрлар Кабинеты КАРАР БИРӘ: 
 
Татарстан Республикасы Министрлар Кабинетының «Яңа туган балалы 

гаиләләргә балалар кирәк-яракларының бүләк комплектларын бирү турында» 2019 ел, 
4 декабрь, 1100 нче карарына (Татарстан Республикасы Министрлар Кабинетының   
2021 ел, 13 март, 129 нчы карары белән кертелгән үзгәрешләрне исәпкә алып) 
түбәндәге үзгәрешләрне кертергә: 

әлеге карар белән расланган Яңа туган балалы гаиләләрне балалар кирәк-
яракларының бүләк комплектлары белән тәэмин итү тәртибе турындагы нигезләмәдә: 

2.1 пунктның беренче абзацында «аның балалар кирәк-яракларының бүләк 
комплектын бирү турындагы гаризасы» сүзләрен төшереп калдырырга; 

2.4 пунктта «балалар кирәк-яракларының бүләк комплектын бирү турындагы 
гариза һәм» сүзләрен төшереп калдырырга; 

2.5 пунктны түбәндәге редакциядә бәян итәргә: 
«2.5. Балалар кирәк-яракларының бүләк итү комплектын алу өчен алучы 

тарафыннан яшәү урыны буенча бала тудыру йортына түбәндәгеләр бирелә: 
бала туу (уллыкка алу) турында таныклык күчермәсе; 
балалар кирәк-яракларының бүләк комплектына хокукны билгеләү өчен 

гаиләнең җан башына уртача кереме күләме турында алучыга бирелгән белешмә 
кәгазе; 

балага опека билгеләү турындагы карардан өземтә – опекун мөрәҗәгать 
иткәндә; 

Татарстан Республикасыннан читтә урнашкан бала тудыру йортында яки бала 
тудыру йорты булмаган урында бала тууны раслый торган документ күчермәсе; 

Татарстан Республикасы территориясендә урнашкан бала тудыру йортыннан 
әлеге йорттан чыгарганда балалар кирәк-яракларының бүләк комплекты алмау 
турында белешмә кәгазе. 

Бала чит дәүләт территориясендә туган очракта, чит дәүләтнең компетентлы 
органнары тарафыннан бирелгән бала тууны дәүләт теркәвенә алу турындагы 
таныклык күчермәсе һәм аның нотариаль таныкланган рус теленә тәрҗемәсе 
күчермәсе бирелә. 

Документларның күчермәләре Россия Федерациясе законнарында билгеләнгән 
тәртиптә таныкланмаган очракта, алар төп нөсхәләре белән бергә бирелә. 

Алучы мөрәҗәгать иткән очракта, паспорт яки аның шәхесен таныклый торган 
башка документ күрсәтелә.»; 

әлеге карар белән расланган Балалар кирәк-яракларының бүләк комплектын алу 
хокукын билгеләү өчен гаиләнең җан башына уртача кереме күләмен исәпләү һәм 
гаиләнең җан башына уртача кереме күләме хакындагы белешмә кәгазен бирү 
тәртибе турындагы нигезләмәдә: 

1.4 пунктның икенче абзацын түбәндәге редакциядә бәян итәргә: 
«Алучы гаиләсенең җан башына уртача кереме Белешмә кәгазе бирү турында 

гариза биргән ай алдыннан алты календарь айга кадәрге соңгы 12 календарь ай (алга 
таба – исәп-хисап чоры) өчен гаилә әгъзаларының керемнәр суммасыннан чыгып 
исәпләнә. 

I бүлеккә түбәндәге эчтәлекле 1.7 пункт өстәргә: 
«1.7. Белешмә кәгазе бала туганнан көннән алты ай эчендә гамәлдә була.»; 
2.1 пунктны түбәндәге редакциядә бәян итәргә: 
«2.1. Белешмә кәгазе алу өчен алучы яки аның тарафыннан Россия Федерациясе 

законнары нигезендә рәсмиләштерелгән ышанычнамә нигезендә вәкаләт бирелгән зат 
даими яшәү урыны буенча Үзәк бүлегенә түбәндәгеләрне тапшыра: 

Татарстан Республикасы Хезмәт, халыкны эш белән тәэмин итү һәм социаль 
яклау министрлыгы раслаган форма буенча Белешмә кәгазе бирү турында гариза (алга 
таба – гариза); 

Россия Федерациясе Хөкүмәтенең «Дәүләт социаль ярдәме күрсәтү өчен 
гаиләнең уртача җан башына керемен һәм ялгыз яшәүче гражданның керемен 
исәпләгәндә исәпкә алына торган керемнәр төрләре исемлеге турында» 2003 елның 
20 августындагы 512 номерлы карары белән расланган дәүләт социаль ярдәме күрсәтү 
өчен гаиләнең уртача җан башына керемен һәм ялгыз яшәүче гражданның керемен 
исәпләгәндә исәпкә алына торган керемнәр төрләре исемлегенең 1 пунктындагы «в» 
пунктчасында, «д» пунктчасының өченче – дүртенче абзацларында, «е» пунктча-
сының өченче абзацында, «ж» пунктчасындагы алтынчы – җиденче, тугызынчы 
абзацларында күрсәтелгән гариза бирүче һәм аның гаилә әгъзалары керемнәрен 
раслый торган документлар; 

алучының Россия Федерациясе законнары нигезендә рәсмиләштерелгән 
ышанычлы затлар өчен ышанычнамә; 

Татарстан Республикасы Хезмәт, халыкны эш белән тәэмин итү һәм социаль 
яклау министрлыгы раслаган форма буенча алучының гаилә әгъзаларыннан аларның 
шәхси мәгълүматларын эшкәртүгә ризалыгы булуын һәм алучының алар исеменнән 

шәхси мәгълүматларны Үзәк бүлегенә тапшырганда эш итүгә вәкаләтен раслый 
торган документ. 

Бала чит дәүләт территориясендә туган очракта, чит дәүләтнең компетентлы 
органнары тарафыннан бирелгән бала тууны дәүләт теркәвенә алу турындагы 
таныклык күчермәсе һәм аның нотариаль таныкланган рус теленә тәрҗемәсе 
күчермәсе бирелә. 

Гариза белән мөрәҗәгать иткәндә гариза бирүчеләр паспортын яки шәхесен 
таныклый торган башка документ күрсәтә. 

Документларның күчермәләре Россия Федерациясе законнарында билгеләнгән 
тәртиптә таныкланмаган очракта, алар төп нөсхәләре белән бергә бирелә. 

Гариза почта аша җибәрелгәндә аңа теркәлә торган документларның 
күчермәләре Россия Федерациясе законнарында билгеләнгән тәртиптә таныкланган 
булырга тиеш. 

Гариза бирүче бирелгән мәгълүматларның дөреслеге өчен, шулай ук алар 
бирелгән документларның төс нөсхәсе булуы өчен җавап бирә. 

2.2 пунктка түбәндәге эчтәлекле абзацлар өстәргә: 
«йөкле хатын-кызны медицина оешмасына исәпкә кую турында – Белешмә 

кәгазе алу өчен йөкле хатын-кыз мөрәҗәгать иткән очракта; 
Белешмә кәгазе бирү турында карар кабул иткәндә исәпкә алына торган физик 

затларның керемнәре турында.». 
 
 
 
Татарстан Республикасы 
Премьер-министры                                                                                         А.В.Песошин  


